
Efni: Frumvarp til laga um atvinnuleysistryggingar
205. mál (bótaréttur fanga).

Stjórn Atvinnuleysistryggingasjóðs vill benda á að skv. 
4.mgr. 17.gr. 1. 93/1993 þá njóta aðilar sem lokið hafa afplánun 
refsivistar réttar til greiðslu atvinnuleysisbóta eftir allt að 
24 mánaða fjarveru af vinnumarkaði, á sama hátt og t.d. námsmenn 
og þeir sem hverfa af vinnumarkaði af heimilisástæðum. Réttur 
þeirra til bótanna eftir afplánun refsivistar ræðst af því að 
þeir hafi fullnægt skilyrðum bótaréttar skv. 16.gr. laganna áður 
en afplánun hófst.

Með frumvarpinu væri aðilum sem sviptir hafa verið frelsi 
sínu með dómi skapaður rýmri réttur til atvinnuleysisbóta en 
námsmönnum og heimavinnandi fólki, en skv. núgildandi lögum njóta 
þeir bótaréttar eftir lok afplánunar svo lengi sem þeir hafa gert 
það áður en afplánunin hófst.

f núverandi bótakerfi er til staðar nokkur hópur fólks sem 
er í þeirri aðstöðu að vera að koma inn á vinnumarkaðinn og hafa 
ekki rétt á atvinnuleysisbótum. Um getur verið að ræða fólk sem 
er að koma úr námi, fæðingarorlofi, fangelsum eða ólaunuðu 
starfi. Afplánunarfangar eru aðeins lítill hluti af þessum hópi 
og væri því eðlilegra að endurskoða málefni hans í heild sinni, 
frekar en að breyta ákvæðum laga um atvinnuleysistryggingar um 
aðeins hluta af þeim hópi sem nýtur ekki fulls bótaréttar skv. 
núgildandi lögum.

F.h. Atvinnuleysistryggingasjóðs

